
సీ. పొగకంపు గలుగక మిగుల వెచ్చన గాక తెలు పైననీటను జలకమాడి,

కరము పల్చన నున్నఁ గాక పిప్పియుఁ గాక మృదు వైనగంధంబు మేన నలఁది,

గడితంబు జిలుఁగు గా కరవడుసైన[?] పంచపై వలిపదుప్పటముఁ గట్టి,

చెమ్మ వల్వక వన్నె చెదరక వాసనఁ గులుకుపువ్వులు దోఁపి కొప్పు ముడిచి,

గీ. మదనరతికోవిదులు పీఠమర్దకాది

విటులు సల్లాపములు చేసి వేడ్క సేయ

మోహనాకారుఁ డై మరుమూర్తి వోలెఁ

బల్లవుఁడు కేళిమందిరాభ్యంతరమున. (జ) 68



సీ. వనరుహానన మనోవాక్కాయకర్మల ధవుని దైవముఁ గాఁగఁ దలఁపవలయుఁ,

బ్రత్యుత్తరము లీక పని యేమి చెప్పినఁ జెవిఁ జేర్చి వేగంబె చేయవలయు,

నత్తమామలచోట నాప్తభృత్యులయెడ మాయాప్రచారము ల్మానవలయుఁ,

బ్రతివాసరంబు శోభితవృత్తిచే నిల యంబు గోమయముచే నలుకవలయు,

గీ. .................

.....................

...................

...................... (జ) 69



సీ. వలిపపయ్యెదలోన నిలువక వలిగుబ్బ చనుదోయి మెఱుఁగులు చౌకళింపఁ,

బగడంపువాతెఱపై నొకించుక డాఁగి మొగమునఁ జిఱునవ్వు మొలక లెత్తఁ,

గొలుకుల నునుగెంపుఁ జిలికించి క్రొవ్వాఁడి దిట్ట చూపులు దలచుట్టుఁ దిరుగ,

నునుగొప్పులోపల నునిచినపువ్వుల తావి పైకొని తుమ్మెదలను బిలువఁ,

గీ. దొడవులకు నెల్లఁ దొడ వైనతొడవుతోడ

వలపుకు నెల్లఁ దనమేను వలపుఁ దెలుపఁ

బరఁగు కామిని తనవామపార్శ్వమునను

గదియఁగా వేడ్క లెంతయుఁ గడలుకొనఁగ. (జ) 70

"https://te.wikisource.org/w/index.php?title=పుట:Prabandha-Ratnaavali.pdf/82&oldid=301474" నుండి వెలికితీశారు

		 ఈ పేజీలో చివరి మార్పు 24 జూన్ 2020న 02:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

